
Prarthana Ashtakam

ப்ரார்த²நாஷ்டகம்

மயா ஜ்ஞாதம் ஸர்வம் க²லு ஜக³தி³த³ம் ப்³ரஹ்ம விமலம்
ததை²வேஹ ஸ்வாத்மா நிக³மகு³ருவாக்யாத³நுப⁴வாத் ।

ததா²பீச்சா²ஸ்வஸ்ய த்வயி நயநபாதஸ்ய ந க³தா
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 1॥

மமேமாமாஶாதி⁴ம் ஹரஸி யதி³ ந த்வம் ச விபுலா-
மஹம் ப⁴க்தாதீ⁴நோ வத³ஸி கத²மித்த²ம் ப்ரியமுதா⁴ ।

ஶ்ருதம் கா⁴ர்ண்யம் ப⁴க்தே தவ மயி கரோஷீஹந ச கிம் (கா⁴ர்ண்யம் ஏவம் காருண்யம்)
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 2॥

அமூல்யாந்யஸ்வார்தே² யதி³ தவ ருசிர்நாஸ்தி ப⁴க³வந்
ஸதாம் ஶ்ரீரந்யார்தா² க்வ க³தமிதி வாக்யம் ச மஹதாம் ।

யதா² மேऽஸ்தி ப்ரீதிஸ்த்வயி மயி தவ ஸ்வாத்மநி ந கிம்
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 3॥

த்வத³ந்யம் து:³க²க்⁴நம் ஶரணமுபயாமோத்ர வத³ கம்
தநூஜோர்தோ²நாரீ நிக³மயதிவேஷௌ வநஜ்ஞதி: ।

தவாப்ராப்தௌ ஸர்வே நிரயமிவ து:³கா²த³ஸுக²தா:³
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 4॥

க³ஜாஸ்யோயம் தே³வ்யாஸ்தநுஜ உத தஸ்யா: பதிஹர:
ஸ லோகேஶாஜ்ஜாதஸ்தத³பி ஹரேஸ்தத்ப்ரப்⁴ரு’தய: ।

கலாம்ஶா: க்ரு’ஷ்ணஸ்து ஸ்வயமிதி விபு⁴ர்பா⁴க³வதத:
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 5॥

மநஶ்வாஞ்சல்யம் மே கரணக்ரு’ததோ³ஷம் மநஸிஜம்
ஸ்மயம் ரோஷம் லோப⁴ம் ந ச மம க³திர்த்³ரக்ஷ்யஸி யதா³ ।

ஸ்வவாத்ஸல்யம் த்³ரு’ஷ்ட்வா குரு கு³ருத³யாம் ஸ்வாத்மஶரணே
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 6॥

ஸகா²ஸக்²யுர்நார்யா: பதிரிவ தநூஜஸ்ய ஜநநீ
க்ஷமஸ்வ த்வம் மேऽத⁴ம் ஜலநிதி⁴க³ காகஸ்ய ஶரணம் ।

யதா² போதாத³ந்யம் மம ப⁴வத்³ரு’தே நாஸ்தி ஜக³தி
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 7॥

அஹோऽத்ராஹம் த⁴ந்யஶ்சரணமணிஶப்³த³ ஶ்ருதிக³ணம்
ப³ஹி:ஶ்யாமம் த்வந்த:ஸிதமமரவாக்³பு³த்³த்⁴யவிஷயம் । (ஶுத்³த⁴ம்)

யதோ த்³ரக்ஷ்யாமீஶம் ரவிஶதஸமாபீட³ஶிரஸம்
ப்ரபோ⁴ ஶ்ரீக்ரு’ஷ்ண த்வம் ப⁴வ ப⁴வ மதீ³யாக்ஷிவிஷய:॥ 8॥
இதி ஶ்ரீஸ்வாமிஜ்ஞாநதா³ஸஶிஷ்யகோ³பாலதா³ஸேந விரசிதம் ப்ரார்த²நாஷ்டகம்

ஸம்பூர்ணம் ।

